North Carolina Lub Tsev Haujlwm Pabcuam Tibneeg thiab Kev Noj Qab Haus Huv 

Feem Saib Xyuas Kev Noj Qab Haus Huv Rau Pej Xeem Sawv Daws

North Carolina Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos 
TXHEEJ TXHEEM KEV CEEBTOOM KEV THEM NYIAJ
Lub chaw ntaus thawj rau North Carolina Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos yog Lub Chaw Ncau Pabcuam Thaum Ntxov ntawm Feem Saib Xyuas Kev Noj Qab Haus Huv rau Pojniam thiab Menyuam Yaus hauv NC Lub Tsev Haujlwm Saib Xyuas Kev Noj Qab Haus Huv Rau Neeg Pej Xeem Sawd Daws. Hauv ib cheeb tsam, Cov Chaw Pabcuam Kev Tsim Kho Rau Cov Menyuam Yaus (CDSAs) tswj xyuas cov haujlwm rau ITP. Daim ntawv ceebtoom no yog qhia rau koj txog ITP Cov Txheej Txheem Kev Ceebtoom Kev Them Nyiaj. Cov ntaub ntawv no yog hais txog ITP Cov Nqi, Txoj Cai Tswjfwm Cov Nqi thiab Kev Them Nyiaj Rov Qab thiab lwmyam ntaub ntawv tuaj yeem nrhiav tau ntawm Txoj Haujlwm no lub website, www.beearly.nc.gov , Feem Nyiaj Txiag / Feem Luam Ntaub Ntawv Tawm. 
ITP TUS NQI THEM HLOOV MUS LOS TAU (SFS):
·  ITP siv Tus Nqi Them Hloov Mus Los Tau (SFS) los txiav txim ib tsev neeg qhov muaj peev xwm lossis tsis muaj peev xwm them ITP cov nqi pabcuam.

· Ib daim ntawv theej ntawm ITP SFS thiab Cov Nqi Teeb Tsa muaj nyob rau ntawm Txoj Haujlwm no lub website (www.beearly.nc.gov). 

· Ib tsev neeg twg uas tsis muaj peev xwm them nqi tau yuav tsis raug tsis kam lees ITP cov kev pabcuam.

COV KEV PABCUAM UAS “TSEV NEEG TSIS TAU THEM NQI DABTSI”
·  ITP cov kev pabcuam txuas mus ntxiv no yog pab dawb rau txhua tsev neeg, tseem tias tsev neeg twg yuav muaj peev xwm them cov nqi tau losxij: 
· cov haujlwm pab tshawb nrhiav menyuam yaus, kev tshuaj xyuas thiab kev ntsuam xyuas, kev pab lis haujlwm, kev tswj xyuas thiab kev saib xyuas cov haujlwm ntsig txog kev tsim kho, kev rov qab saib xyuas dua, thiab kev tshuaj ntsuam xyuas ntawm Tsev Neeg Tus Kheej Hom Kev Npaj Pabcuam (IFSP) thiab kev siv cov txheej txheem kev tiv thaiv.

· Txhua yam kev pabcuam tau muab rau ib tsev neeg ua ntej Xub Pib IFSP qhov kev tsim kho (kev tso npe) yog kev pabcuam uas “tsev neeg tsis tau them nqi dabtsi”.
 COV KEV PABCUAM UAS “TEJ ZAUM YUAV TAU THEM NQI”:
· “Cov Kev Pabcuam Uas Tej Zaum Yuav Tau Them Nqi” yog tagnrho lwmyam kev pabcuam ntawm ITP, lwmyam kev pabcuam uas tsis muaj npe nyob rau saum toj saud “Tsev Neeg Tsis Tau Them Nqi Dabtsi”. 

· Faib tus nqi rau tsev neeg pab them (SFS feem pua) yog siv tau txhua yam kev pabcuam uas tej zaum yuav tau them nqi ntawm ITP, tsev neeg tau pom zoo rau ntawm IFSP lawm.
KEV TXHEEB XYUAS QHOV TSEEB NTAWM COV NYIAJ KHWV TAU LOS/SFS QHOV KEV TXIAV TXIM:

· Tsev neeg ntau-tsawg thiab kev txawv txav ntawm cov nyiaj khwv tau los tagnrho ntawm tsev neeg yog raug siv los txiav txim feem pua ntawm SFS lossis faib tus nqi rau sib pab them. 

· Yuav tsum txheeb xyuas qhov tseeb ntawm cov ntaub ntawv xa mus thiab tomqab tso npe tau ib lub xyoos puag ncig.
· Yog ib tsev neeg raug txiav txim tias tsis muaj peev xwm them nqi rau ITP cov kev pabcuam, SFS % yuav raug xam ua 0%.
· Yog ib tsev neeg tsis kam lees muab cov ntaub ntawv qhia qhov tseeb txog cov nyiaj khwv tau los thiab qhov tsev neeg ntau-tsawg, lawv li SFS feem pua yuav raug xam ua 100%.
· CDSA cov neeg lis haujlwm yuav muab lawv li SFS% qhia rau tsev neeg thiaj paub xam tus nqi ntawm IFSP cov kev pabcuam thaum lees txais lossis tsis kam lees txais cov kev pabcuam. 
· Raws li tau piav qhia rau hauv North Carolina Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos Daim Ntawv Ceebtoom txog Tus Menyuam thiab Tsev Neeg Txoj Cai, tej zaum ib tsev neeg yuav hais txog tus nqi ntawm qhov kev txiav txim thaum lub sijhawm twg los tau.
· Tus Nqi Siab Kawg Nkaus Hauv Ib Lub Hlis Twg – Ib tsev neeg tus nqi tau pom zoo pab them hauv ib lub hlis twg rau cov kev pabcuam rau ntawm IFSP yuav tsum tsis pub tshaj 5% ntawm cov nyiaj khwv tau los tagnrho hauv tsev neeg. CDSA yuav qhia cov nyiaj xub pib ntawm lawv cov nyiaj hauv ib lub hlis twg rau tsev neeg. 
KEV PAB DAWS QHOV TEEBMEEM NYUAJ:

· Ntawm ib lub sijhwm twg tej zaum ib tsev neeg yuav thov kom muaj kev txiav txim los pab daws qhov teebmeem nyuaj rau lawv li SFS qhov feem pua them yog lawv li feem nyiaj txiag  muaj kev pauv hloov lossis lawv tau ntsib teebmeem los ntawm cov nqi them khomob ntau heev. 

KEV POM ZOO RAU SIV COV NYIAJ PAB KAS PHAIS NTIAG TUG THIAB MEDICAID:
· Cov Kev Pabcuam Uas “Tsev Neeg Tsis Tau Them Nqi Dabtsi” – Nrog rau daim ntawv pom zoo, ITP yuav ua tus nqi pab kas phais ntiag tug thiab/lossis tsoomfwv tus nqi pab kas phais (Medicaid) rau cov kev pabcuam no. Yog daim ntawv pom zoo tsis muaj kom ua tus nqi pab, ITP tseem yuav ua kom muaj cov kev pabcuam uas “tsev neeg tsis tau them nqi dabtsi” rau cov niam-txiv uas tau pom zoo los txais kev pab yam tsis raug ncua lossis kev tsis kam lees thiab tsev neeg tsis tau them tus nqi.
· Cov Kev Pabcuam Uas Tej Zaum Yuav Tau Them – Nrog rau daim ntawv pom zoo los tom tsev neeg kom ua tus nqi pab kas phais ntiag tug thiab/lossis tsoomfwv tus nqi pab kas phais (Medicaid), ITP yuav ua cov nqi no rau ITP cov kev pabcuam.
· Thaum ibqho kev pabcuam ntawm ITP tsis raug tiv thaiv (them) rau ib hom kev npaj pab kas phais, tus nqi faib rau tsev neeg them (SFS feem pua) yuav raug siv raws li ITP Tus Nqi (Medicaid Tus Nqi) rau cov kev pabcuam uas tej zaum yuav tau them.

· Thaum ibqho kev pabcuam ntawm ITP raug tiv thaiv los ntawm cov nyiaj pab kas phais, tus nqi faib rau tsev neeg them (SFS feem pua) yuav raug muab siv raws li ib hom kev npaj pab kas phais cov nyiaj seem tau teeb tseg tomqab tau them cov nyiaj hom kev npaj lawm. Ib tsev neeg yuav tsis raug them cov nqi saum toj saud raws li ITP tus nqi (Medicaid tus nqi).

MEDICAID:
· ITP tsis tas yuav kom ib tug menyuam raug tso npe rau hauv Medicaid thiaj tau txais ITP cov kev pabcuam. 

· Yog ib tug menyuam tau tso npe rau hauv Medicaid, yuav tsum muaj kev pom zoo los ntawm niam-txiv ua ntej ITP ib lub chaw pabcuam yuav muab tus kheej cov ntaub ntawv pov thawj tshaj tawm rau Medicaid kom ua cov nqi. 
· Ib tug niam-txiv muaj cai thim daim ntawv pom zoo thaum lub sijhawm twg los tau thiab muab tus kheej cov ntaub ntawv pov thawj tshaj tawm rau Medicaid kom ua cov nqi.  
· Kev siv Medicaid rau Cov Kev Pabcuam Thaum Ntxov hauv North Carolina TSIS UA RAU tshwm sim dabtsi raws li hauv qab no:
1) Ua rau txo lub sijhawm tiv thaiv muaj tsawg lossis ua rau lwmyam nyiaj pab kas phais raws li qhov kev pab rau tus menyuam lossis tus niam-txiv ntawd tau tsawg, 
2) Tus menyuam nws niam thiab txiv cov nyiaj them rau cov kev pabcuam ntawd tsis yog los ntawm tsoomfwv cov nyiaj pab lossis cov nyiaj pab kas phais,
3) Ua rau cov nqi pab kas phais nce siab ntxiv lossis ua rau tus menyuam lossis niam-txiv tsis tau txais tsoomfwv cov nyiaj pab lossis cov nyiaj pab kas phais mus ntxiv, lossis
4) Tus menyuam poob nws qhov muaj cai lossis tus menyuam nws niam thiab txiv tsis tau txais kev pab them cov nqi khomob rau ntawm lub chaw pabcuam hauv lub chaw saib xyuas thiab hauv lub zos.
· Yog ib tug menyuam raug tiv thaiv los ntawm tsoomfwv lub chaw pab kas phais (Medicaid) thiab lub chaw pab kas phais ntiag tug, Medicaid txoj cai tswjfwm tau hais tias yuav tsum muab cov nyiaj pab kas phais ntiag tug them ua ntej. Yog lub chaw pab kas phais ntiag tug tau muaj cov nqi, tej zaum lub tuam txhab pab kas phais yuav muab daim ntawv Piav Qhia txog Cov Nyiaj Pab Kas Phais (EOB) thiab cov nyiaj them xa mus rau tsev neeg ntau dua qhov xa ncaj qha mus rau lub chaw pabcuam (chaw khomob). Yog ib tsev neeg tau txais cov nyiaj pab them nqi, txhua daim nyiaj tshev thiab cov ntaub ntawv yuav tsum muab rau ITP lub chaw khomob.

PAB KAS PHAIS NTIAG TUG:

· Ib tug niam-txiv yuav tsum sau daim ntawv pom zoo kom ITP siv lub chaw pab kas ntiag tug them cov nqi pabcuam thaum ntxov rau tus menyuam. Tej zaum yuav muaj cov nqi no txuam nrog rau cov nqi ntawm lub chaw pab kas phais ntiag tug uas yuav them rau ITP cov kev pabcuam. Piv txwv tias cov nyiaj pab kas phais seem ua tau npaj tseg rau tsev neeg tej zaum yuav tau sib pab them, cov nqi pab kas phais, cov nqi txiav tawm, thiab sib koom pab kas phais uake.
· Ib tug niam-txiv muaj kev xaiv tsis tsim kom muaj cov nqi rau lub chaw pab kas phais ntiag tug thiab them cov nqi pabcuam uas tej zaum yuav tau them ncaj qha raws li ITP tus nqi (Medicaid tus nqi).
· Yog ib tug niam-txiv txiav txim siab pom zoo siv lub chaw pab kas phais ntiag tug los them cov nqi pabcuam ntawm ITP:
· Khub niam-txiv yuav tsum sau daim ntawv pom zoo ua ntej ITP siv lub chaw pab kas phais ntiag tug los them cov nqi kev pabcuam thaum ntxov rau tus menyuam.
· Yog muaj kev ua tshaj (qhov nquag ua, qhov ntev, lub sijhawm, lossis qhov kev coj nruj) nyob rau ntawm txoj cai kev pabcuam ntawm IFSP, yuav tsum muaj kev pom zoo los ntawm niam-txiv txhua lub sijhawm.

· Yog muaj cov nqi pab kas phais, tej zaum lub tuam txhab pab kas phais yuav muab daim ntawv Piav Qhia txog Cov Nyiaj Pab Kas Phais (EOB) thiab cov nyiaj them xa mus rau tsev neeg ntau dua qhov xa ncaj qha mus rau lub chaw pabcuam. Yog qhov no tshwm sim, txhua daim nyiaj tshev thiab cov ntaub ntawv yuav tsum muab rau ITP lub chaw khomob.

CDSA TXOJ CAI SAU COV NQI:

Txhua yam nyiaj them rau cov kev pabcuam los ntawm CDSA thiab ITP cov chaw pabcuam raug cai yog tsis pub dhau 30 hnub ntawm hnub ua daim nqi, thiab cov tsev neeg yuav tau them cov nqi kom tsis pub dhau lub sijhawm no. Yog tsis tau them cov nqi txog peb lub hlis txij hnub ua daim nqi, CDSA muaj lub luag haujlwm los pib sau cov nqi. Qhov no muaj xws li 1) ceebtoom rau North Carolina Tus Kws Hais Plaub Chav Lis Haujlwm txog qhov dhau sijhawm, thiab 2) CDSA muaj lub luag haujlwm los foob qhov ua txhaum cai rau North Carolina Lub Tsev Haujlwm Saib Xyuas Nyiaj Khwv Tau Los, nce raws li Txoj Cai Kev Sau Nuj Nqi thiab Cov Nqi Se Nyiaj Khwv Tau Los uas yog ua raws li Txoj Cai Sau Cov Nuj Nqi G.S. 105A. Qhov no txhais hais tias cov nyiaj los tom ib tug kheej cov nyiaj nqi se them rov qab tej zaum yuav tsis tso cai ua tau yog tsis tau them ibqho nuj nqi rau CDSA cov kev pabcuam uas tau pab.
LUB LAJTHAWJ UAS ITP THOV TUS NAB NPAWB NEEG TXOM NYEM (SOCIAL SECURITY):
 ITP tau sib zog ua haujlwm los txo kom muaj kev siv tsawg rau Cov Nab Npawb Social Security rau hauv nws qhov kev siv. ITP yuav tsum tau thov Tus Nab Npawb Social Security ntawm tus neeg loj uas saib xyuas feem nyiaj txiag rau ib tug menyuam raug xa mus lossis tau tso npe rau hauv ITP. ITP thov niam-txiv tus Nab Npawb Social Security kom raug raws cai rau Lub Xeev rau hauv N.C.G.S. 105A-3 thiab N.C.G.S. 147-86.21 nyob rau kis yuav tsum sau cov nuj nqi uas tshuav nuj nqi rau lub Chaw Haujlwm no. Tsoomfwv Nom Tswv thiab Lub Xeev txoj cai lij choj tiv thaiv tus kheej ntiag tug thiab kev ruaj ntseg ntawm Cov Nab Npawb Social Security thiab ITP yuav tsis muab Cov Nab Npawb Social Security coj los tshaj tawm rau ib lub homphiaj dabtsi, tsuas yog siv sau cov nuj nqi, lossis yuav tsum ua raws li txoj cai lij choj. 
TXOJ CAI NTAWM TUS KHEEJ NTIAG TUG
Cov Cai Kev Kawm Ntawv Ntawm Tsev Neeg thiab Txoj Cai Ntawm Tus Kheej Ntiag Tug (FERPA)

Cov Cai Kev Kawm Ntawv Ntawm Tsev Neeg thiab Txoj Cai Ntawm Tus Kheej Ntiag Tug (FERPA) yog tsoomfwv ib txoj cai lij choj uas tiv thaiv tus menyuam thiab cov niam-txiv tus kheej ntiag tug uas yog cov tau txais kev pabcuam los tom ITP. Cov ntaub ntawv ntsig txog ib tug menyuam lossis tsev neeg tswvcuab yog cov ntaub ntawv tsis pub lwm tus neeg paub thiab yuav tsum tsis muab coj los qhia rau cov chaw pabcuam yog tsis tau muaj kev tso cai los ntawm niam-txiv, tshwj tsis yog poob rau kis tshwj xeeb uas txoj cai lij choj tso cai pub tshaj tawm tau xws li thaum muaj xwm txheej kub ntxhov ceev lossis raws li lub tsev hais plaub cov lus txib, lossis yog ib txoj haujlwm tshawb nrhiav tus menyuam. Tseem licas losxij, lub chaw lis haujlwm sawv cev yuav muab cov ntaub ntawv uas tsis pub lwm tus neeg paub coj los tshaj tawm rau nws tus kheej cov neeg ua haujlwm uas raug raws cai yog xav tau cov ntaub ntawv no. 
Cov Nqe Lus Uas Nquag Nug
Cov Nqi Siv rau Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos (ITP) 
1. Kuv tsev neeg qhov kev mus koom Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos yuav raug nyiaj licas?
Tej zaum qee tsev neeg yuav sib pab them cov nqi pabcuam thaum ntxov raws li tus nqi hloov mus los tau (SFS) uas saib raws qhov txawv txav ntawm cov nyiaj khwv tau los tagnrho (AGI) thiab qhov tsev neeg ntau-tsawg. Feem pua ntawm cov nqi hloov mus los tau teeb raws li tsev neeg rab peev xwm them tus nqi tau lossis sib pab them tus nqi tau. Feem pua ntawm cov nqi hloov mus los tau yuav muab xam ua ntej ib tug menyuam tso npe rau hauv ITP thiab yuav rov muab coj los saib xyuas txhua txhua lub xyoo.

2. Kev xam kuv qhov nqi kuv yuav tsum muab ntaub ntawv dabtsi qhia?
Koj yuav tsum muab koj tsev neeg cov ntaub ntawv rau koj tus kws pab saib xyuas haujlwm. Qhov no suav txog txhua tus neeg uas nyob hauv koj yim neeg, lawv cov hnub nyoog, thiab lawv qhov txheeb ze rau koj thiab koj tus menyuam. Koj yuav tsum xa cov ntaub ntawv feem nyiaj txiag mus rau Lub Chaw Pabcuam Kev Tsim Kho Rau Tus Menyuam (CDSA) chav lis haujlwm kom pab txheeb xyuas AGI qhov muaj tseeb ntawm koj tsev neeg. Kev txheeb xyuas kev tso npe rau lwm lub xeev qhov kev pabcuam, xws li Medicaid, tej zaum qhov no yeej muaj laj thawj txaus los teeb koj li SFS cov nqi feem pua yuav tau them. Rau ntawm North Carolina Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos Daim Ntawv Foos Ceebtoom rau Kev Txheeb Xyuas Qhov Tseeb ntawm Cov Nyiaj Khwv Tau Los, koj yuav pom cov ntaub ntawv yuav siv los txheeb xyuas koj cov nyiaj khwv tau los, lub sijhawm xav tau, thiab lub npe ntawm koj li CDSA chav lis haujlwm. Kev xaiv tsis xa koj cov ntaub ntawv feem nyiaj txiag yuav ua rau koj li SFS cov nqi feem pua yuav tau them yog 100%. Qhov no txhais tias koj yuav tau them txhua yam nqi rau cov kev pabcuam uas tej zaum yuav tau them. 
3. Txoj Haujlwm Pabcuam Rau Menyuam Mos-Menyuam Yaus Xyaum Mus Kev rau Cov Menyuam Hnub Nyoog Qis Dua Peb Xyoos puas muaj ibqho nqi dabtsi?
Ntau yam kev pabcuam yog pab dawb rau txhua tsev neeg. Cov kev pabcuam no yog pab dawb rau cov tsev neeg uas muaj xws li cov haujlwm pab tshawb nrhiav menyuam yaus, kev pab lis haujlwm, kev tshuaj xyuas thiab kev ntsuam xyuas, kev tsim kho thiab kev rov qab saib xyuas txog Tsev Neeg Tus Kheej Hom Kev Npaj Pabcuam (IFSP), thiab cov haujlwm thiaj paub meej txog tsev neeg.  Tej zaum cov tsev neeg yuav tau them nqi rau txhua yam kev pabcuam lwmyam. Koj tus kws pab saib xyuas haujlwm yuav saib xyuas txhua qhov kev pabcuam ntawm IFSP thiab ceebtoom rau koj yog tsev neeg yuav tau them nqi rau qhov kev pabcuam no.

4. Kuv qhov pab kas phais pov hwm kev noj qab haus huv puas raug muab cov nqi rau kuv them?
Raws li koj daim ntawv pom zoo, koj tsev neeg lub chaw pab kas phais yuav muab cov nqi rau cov kev pabcuam. Yog koj pom zoo, SFS qhov nqi feem pua yuav tau them rau ib qho nqi uas koj hom kev npaj pab kas phais tso cai rau  tsev neeg. Tej nqi no suav txog cov nqi sib pab them uake, pab kas phais uake, lossis txiav tawm cov nqi. Qee hom kev npaj pab kas phais pov hwm kev noj qab haus huv yuav pab them cov nqi pabcuam saib xyuas thaum ntxov raws li koj tus menyuam qhov raug tiv thaiv. Yog qhov kev pabcuam no tsis raug tiv thaiv, koj yuav tau them tus nqi pabcuam raws li ITP tus nqi (uas yog Medicaid Tus Nqi). SFS qhov nqi feem pua yuav tau them yuav raug muab los them rau cov nqi no. Medicaid lossis lwmyam kob nyiaj ntawm tsoomfwv yuav raug muab coj los them kom tsim nyog raws li koj qhov kev pom zoo.

5. Yog kuv tsev neeg feem nyiaj txiag muaj kev txawv txav tomqab tau txiav txim kom sib pab them cov nqi yuav zoo licas?
Yog koj tsev neeg ntsib ibqho xwm txheej uas tsis tau npaj txog xws li poob haujlwm lossis tsis muaj nyiaj khwv tau los lossis muaj cov nqi khomob ntau, tej zaum koj yuav thov kom rov qab saib xyuas feem nyiaj txiag dua thiab pab daws qhov teebmeem nyuaj ntawd. Koj tus kws pab saib xyuas haujlwm yuav pab koj lis cov txheej txheem no.

NC ITP Txheej Txheem Kev Ceebtoom Kev Them Nyiaj 

